

خارجہ امور میں احتیاط کے تقاضے
خارجہ پالیسی پر اظہار خیال کرتے ہوئے حکومت نے ہمیں کچھ معاملات میں جو یقین دھانیاں کرائی ہیں ہم ان کا خیر مقدم کرتے ہیں۔ ہمارے پیش نظر ملک کی خارجہ پالیسی کو پوری سمجھداری، بصیرت اور احتیاط کے ساتھ چلانا ہے اور اس معاملے میں حکومت سے جو مثبت چیز ہمیں ملے گی
ہم اس کا خیر مقدم کریں گے۔ شمیر کے سوال پر حکومت نے ملک، ایوان اور قوم کو یہ یقین دھانی کرائی ہے کہ اس کی نظر میں اس مسئلے کا حل استصواب کے علاوہ اور کوئی نہیں ہے۔ پاکستان، ہندوستان اور پوری دنیا سلامتی کونسل کی قرار دادوں کے مطابق کشمیریوں کو حق خود ارادیت دلانے کی پابند ہے۔ حکومت کے لیے اس کے علاوہ اور کوئی راستہ نہیں ہے اور اس معاملے میں حکومت اور اپوزیشن میں اتفاق رائے پایا جاتا ہے۔ ہم سب مل کر انشاء اللہ کشمیر کی آزادی حاصل کریں گے۔ اور وہاں سلامتی
کونسل کی قرار دادوں کے مطابق استصواب رائے ضرور کروائیں گے۔
سیا چین کے مسئلے پر حکومت نے جو موقف اختیار کیا ہے، اس کا خیر مقدم ہونا چاہیے۔ حکومت کے موقف سے پتہ چلتا ہے کہ وہ اس جگہ کو محض بے آباد سرزمین خیال نہیں کرتی اور شملہ کھونے سے پہلے جو لائن آف کنٹرول تھی اس پر فوجوں کو واپس بھیجے جانے کی حمایت کرتی ہے۔ حکومت کی پوری کوشش ہونی چاہیے کہ ہندوستان کی فوجیں جلد از جلد لائن کے اس طرف چلی ی کو ہونی چاہیے۔
جائیں۔
بھارتی وزیراعظم راجیو گاندھی کے دورہ اسلام آباد کے موقع پر حکومت وقت نے بھارت کے فراہم کردہ ایک ایسے سرکار کو خود جاری کر دیا جس میں آزاد کشمیر کو پاکستان کا مقبوضہ کشمیر ظاہر کیا گیا تھا۔ نیز ایک ایسی فهرست وصول کر لی جس میں اب افغانستان کے وزیرا عظم) گلبدین حکمت یار اور کشمیری مجاہدین کو دہشت گرد لکھا گیا تھا۔ اس پس منظر میں قومی مفادات کے حوالے سے احتیاط کے تقاضے ملحوظ رکھنے کی طرف توجہ دلائی گئی۔ ۳۰ جولائی ۱۹۸۹ء

اتفاق رائے کی اہمیت
خارجہ پالیسی بحیثیت مجموعی یا اس میں کم از کم چند ایسے پہلو ضرور ہونے چاہیں جن پر شعوری کوشش کر کے پارٹی کی بنیاد پر سیاست کی بجائے متفقہ پالیسی اختیار کی جائے ایک مدت تک یہی روایات باقی رہی ہیں۔ انگلستان میں ایک عرصے تک یہی روایت چلتی رہی۔ آج بھی دو چار موضوعات کو چھوڑ کر کوشش کی جاتی ہے کہ تمام اہم جماعتوں کے درمیان اتفاق رائے ہو جائے اور ان کو اعتماد میں لیا جائے۔ حکومت کو اس مسئلے پر غور کرنا چاہیے اور جہاں جہاں، جن شعبوں میں جماعتوں اور قوم کے درمیان اتفاق رائے اور ہم آہنگی پیدا ہو سکے اسے خاص طور پر خارجہ پالیسی میں
ترجیح دی جانی چاہیے۔ اپوزیشن کے موقف کی بنیاد
ہمارے مشیر صاحبان نے دو باتیں ایسی کھی ہیں جن کا نوٹس لینا ضروری ہے۔ پہلی بات یہ کہ اپوزیشن کا پورا موقف انکی نظر میں بڑی حد تک غلط فہمی یا تشکیک پر مبنی ہے۔ ہر شخص کو اس بات کا حق ہے کہ وہ اپنی رائے قائم کرے اور انہوں نے اپنی رائے ضرور اپنی حد تک معروضی تجزیے پر قائم کی ہو گی۔ لیکن بلاشبہ اپوزیشن کے ارکان نے بھی کھلے ذہن کے ساتھ حقائق کا مطالعہ کیا ہے اور جن خدشوں کا ہم نے اظہار کیا ہے وہ محض ذہنی یا و ہی نہیں ان کے پیچھے تاریخی حقائق کا گھر امطالعہ ،ہندوستان کے پالیسی ساز افراد کے بیانات، اور سب سے بڑھ کر ہندوستان کا فعل ہے، اس کے ساتھ ساتھ خود حکومت کے ذمہ دار افراد کے ایسے بیانات ہیں جن کی بنیاد پر ہم کچھ معاملات میں شک و شبہ کرنے کی معقول وجوہ پاتے ہیں۔ ہم خود چاہتے ہیں کہ کوئی چیز محض شک و شبہ کی بنیاد پر نہ ہو، حقائق کی بنیاد پر ہو۔ لیکن جہاں کہیں ایسے شواہد یا ایسے مواد ملتے ہیں مواد ملتے ہیں انہیں ہم کیسے نظر انداز کر دیں۔ مثال کے طور پر محترمہ وزیر اعظم صاحبہ نے برسر اقتدار آنے سے پہلے کلکتے اخبار کو انٹرویو دیا جو جنگ ۲۳ مئی ۱۹۸۶ء کے شمارے میں شائع ہوا۔
"I like the foreign policy of Rajiv Gandhi. He is following in the foot steps of his mother. When I come to power, I will also follow such a policy. This is realistic, inde- pendent and non-aligned foreign policy. Late Bhutto also liked such a policy and if in the subcontinent, these two countries jointly follow such a policy then not only

these countries can progress but also face the external pressures with determination."
میں راجیو گاندھی کی خارجہ پالیسی کو پسند کرتی ہوں۔ وہ اپنے ماں کے نقش قدم پر چل رہے ہیں۔ جب میں اقتدار میں آؤں گی تو میں ایسی ہی پالیسی پر عمل در آمد کروں گی۔ یہ ایک حقیقت پسندانہ، آزادانہ اور غیر جانبدارانہ خارجہ پالیسی ہے۔ مرحوم بھٹو بھی ایسی خارجہ پالیسی کو پسند کرتے تھے۔ اگر برصغیر میں یہ دونوں ممالک اسی پالیسی کو اپنائیں تو نہ صرف یہ ممالک ترقی کر سکتے ہیں بلکہ وہ بیرونی دباؤ کا عزم کے ساتھ مقابلہ بھی کر سکتے ہیں۔)
اس بیان کو پڑھنے کے بعد ہمارے ذہنوں میں، جو ممکن ہے اپنے ہی تو جو ممکن ہے اپنے ہی تصورات کے اسیر ہوں، کچھ شبہات نہ پیدا ہوں، وہ پریشان نہ ہوں، تو یہ بڑا مشکل ہے۔ ۱۲ مئی ۱۹۸۹ء کے مسلم اخبار میں وزیر اعظم صاحبہ کا ایک بیان ہمیں یہ ملتا ہے۔
۲۷
"Pakistan and India must bury the hatchet. We have had enough of it. Let us start a new chapter. India has a new generation leadership and I hope that Pakistan will also have a new generation leadership. I hope that these new generation leaderships will be able to settle problems dealing with each other without any of the bitterness of the past and without any of the prejudice of the Past. It is a matter of pride that during the period of PPP, democratic India and democratic Pakistan were able to arrive at the Simla Agreement, which has provided the longest basis for good relations in the subcontinent."
پاکستان اور ہندوستان کو اپنے اختلافات کو ختم کر دینا چاہیے۔ بہت ہو چکا۔ آئیے ایک نئے باب کا آغاز کریں ۔ ہندوستان میں ایک نئی نسل کی قیادت ہے اور مجھے ہے کہ پاکستان میں بھی ایک نئی نسل کی قیادت آئے گی۔ مجھے توقع ہے کہ نئی نسل کئی قیادتیں ماضی کی تلخیوں اور تعصبات کے بغیر ایک دوسرے سے معاملات کرتے ہوئے اپنے مسائل کو طے کرنے کے قابل ہوں گی۔ یہ فخر کی بات

ہے کہ پیپلز پارٹی کے دور میں جمہوری ہندوستان اور جمهوری پاکستان شملہ معاہدہ کرنے میں کامیاب ہوئے، جس نے برصغیر میں اچھے تعلقات کے لیے طویل
المدت بنیادس فراہم ہیں۔ )
۳۰ مارچ ۱۹۸۸ء کے انڈین ایکسپریس میں اپنے ایک انٹرویو میں انہوں نے کہا
"India and Pakistan tend to be very bigoted about each other and there is tremendous mutual ground as well of hospitality and goodwill. The time in a way has reduced prejudices and healed wounds and that is what we need now. There is a need to develop commercial and cultural contacts between the two countries. This is not an easy challenge."
(ہندوستان اور پاکستان ایک دوسرے کے بارے میں بہت تعصب رکھتے ہیں لیکن ساتھ ہی یہاں تواضع اور خیر سگالی کے بے پناہ باہمی امکانات بھی موجود ہیں۔ وقت نے ایک لحاظ سے تعصبات کو کم کیا ہے اور زخموں کو بھرا ہے اور یہ وہ چیز ہے جس کی ہمیں ضرورت ہے۔ اس بات کی ضرورت ہے کہ دونوں ملکوں کے درمیان تجارتی اور ثقافتی روابط کو فروغ دیا جائے۔ یہ کوئی آسان چیلنج نہیں ہے۔)
ان تمام چیزوں کی موجودگی میں ہمیں تھوڑا بہت محتاط ہونا پڑتا ہے اور کچھ سوال اٹھانے پڑتے ہیں۔ یہ پیپلز پارٹی اور حکومت کا فرض ہے کہ وہ ایسا رویہ اختیار کرے کہ جس سے شکوک و شبہات دور ہوں اور ہم اس چیلنج کا جو ہندوستان سے آرہا ہے، موٹر مقابلہ کر سکیں۔ مذاکرات اور بات چیت ضرور ہونی چاہیے اس کے بغیر دنیا میں کوئی خارجہ پالیسی نہیں چل سکتی۔ دشمن سے بھی سیات کی جاتی ہے لیکن اگر دشمن کو دشمن سمجھے بغیر، اس کی چالوں کو نظرانداز کر کے اور اس کے کھیل سے صرف نظر کر کے کام کیا جائے تو پھر چوٹ لگتی ہے۔ اسی چیز کی طرف ہم متوجہ کر
رہے ہیں۔
!
دوسری بات مشیر صاحب نے یہ بھی کبھی کہ ایسا معلوم ہوتا ہے کہ اپوزیشن کے حلقوں میں نفسیاتی پیچیدگی اور کمتری کا احساس اور کچھ خوف اور سراسیمگی سی پائی جاتی ہے۔ انہیں یقین رکھنا چاہیے کہ ایسی کوئی چیز یہاں دور دور تک نہیں ہے۔ ہندوستان کو ہم خوب اچھی طرح جانتے ہیں۔ یہ بازو میرے آنا ئے ہوئے ہیں۔ "ہم نے ان کا ایک ہزار سال تک سامنا کیا ہے۔ اس کا آئندہ پاکستان، بھارت اور عالم اسلام

بھی سامنا کر سکتے ہیں۔ یہاں نہ کوئی سراسیمہ ہے اور نہ ہی کسی احساس کمتری میں مبتلا ہے۔ اس کے برعکس ہم اس بات پر یقین رکھتے ہیں کہ اگر ہم ایمان اور اپنی قوم پر اعتماد کی بنیاد پر پالیسی بنائیں تو ہندوستان تو کیا دنیا کی بڑی سے بڑی قوت کا سامنا بھی کر سکتے ہیں۔ اس دور میں ایران اور افغانستان کی مثالیں ہمارے سامنے موجود ہیں۔ ایران نے امریکہ کی ہر ریشہ دوانی کے باوجود اس کا مقابلہ کیا اور باعزت طور پر کیا اور پھر افغانستان کے نتے افراد نے دوسری سپر پاور کا مقابلہ کیا اور اس کو انخلاء پر مجبور کیا، الحمد للہ! تو ہم قطعاً زوس نہیں ہیں ہمیں کوئی نفسیاتی یا کمتری کا مسئلہ نہیں ہے۔ روس اگر کوئی ہے تو وہ کوئی اور ہے۔ Pakistan Profile جو لندن کا پندرہ روزہ پرچہ ہے، اس میں انگلستان کے سارے اہم اخبارات کا ہر پندرہ دن میں خلاصہ آتا ہے، اس میں پہلے ہی صفحہ پر ڈیلی ٹیلی گراف سے محترمہ وزیر اعظم صاحبہ کے لندن کے سفر کے دوران انٹرویو شائع ہوا۔ اس میں وہ ہندوستان کے ریفرنس
سے کہہ رہی ہیں
"Its blockade of tiny land locked Nepal over the past three months since trade and transport treaties between India and Nepal ran out, also makes us nervous."
(جب سے ہندوستان اور نیپال کے درمیان تجارت اور ٹرانسپورٹ کے معاہدات ختم ہوئے ہیں، اس (ہندوستان) کا خشکی میں گھرے ہوئے چھوٹے ملک نیپال کا گذشتہ ماہ کے دوران محاصرہ ہمیں روس کر رہا ہے۔) تو زروس اگر کوئی ہو گا تو شاید آپ کی وزیر اعظم صاحبہ ہوں گی۔ ہم زوس نہیں ہیں۔ کشمیر کے مسئلے پر ہم حکومت کے موقف کا خیر مقدم اور اس کی تائید کرتے ہیں۔ ہم اس میں مل کر لڑائی لڑنا چاہتے ہیں۔ لیکن حقائق اپنی جگہ ہیں اور وہ یہ ہیں کہ جب راجیو صاحب پاکستان آرہے تھے تو اس سے پہلے ہندوستانی سیکورٹی، خاص طور سے اس کی وزارت داخلہ کے افراد یہاں آئے اور انہوں نے ہماری وزارت داخلہ کو ایسے افراد کی فہرستیں فراہم کیں، جن سے ہوشیار رہنے کے لیے کہا گیا۔ لطف کی بات یہ ہے کہ ان افراد میں افغان عبوری حکومت کا وزیر خارجہ، بیرسٹر سلطان محمود اور ایک لمبی فہرست تھی جو گیارہ صفحات پر پھیلی ہوئی ہے۔ لیکن سب سے زیادہ افسوس ناک بات یہ ہے کہ اس فہرست کو من و عن ہماری وزارت داخلہ نے اپنے دستخطوں سے ساری ایجنسیوں کو بھیجا، جسے ہم نے اپنی آنکھوں سے دیکھا اور پریس کو دکھایا ہے۔ اس میں ان تمام افراد کے نام

تھے جن کا آزاد کشمیر سے تعلق تھا۔ ان سب کے آگے لکھا ہوا ہے پی او کے۔ یعنی Pakisatni occupied Kashmir اور وزارت داخلہ کو یہ توفیق نہیں ہوئی کہ کم از کم ان الفاظ کو ہی کاٹ دیتی۔ تو آپ نے ان فہرستوں کی بغیر کچھ کالے منظوری دے کر انہیں اپنی ساری وزارتوں کو بھیج دیا۔ یہ وہ سادات ہیں جن میں آپ کو حساس ہونا چاہیے۔ ہم ایک ہیں والی دھن یا سر عرفات کے لیے بجائی گئی تو صحیح بجائی گئی۔ ہم اور وہ ایک ہیں۔ لیکن اگر اس کو آپ اس کے ساتھ بھی لادیں جن کے ساتھ ہم ایک نہیں ہیں تو یہ بڑی بستم ظریفی ہوگی۔
نیوکلیر پالیسی
نیوکلیئر پالیسی کے سلسلے میں جو چیلنج کیا گیا ہے کہ اس میں کوئی فرق نہیں آیا اللہ کرے ایسا ہی ہو۔ وزیر اعظم صاحبہ کے برسراقتدار آنے کے بعد آج تک جو بیانات انہوں نے دیئے ان بیانات میں اور اس معاملے میں ذوالفقار علی بھٹو صاحب سابق وزیرا عظم اور جناب جنرل ضیاء الحق صاحب، جس موقف کا اظہار کرتے رہے، دونوں میں نمایاں فرق ہے۔ حکومت اس معاملے میں اپنی پالیسی پر نظر ثانی کرے۔ ماضی میں ذوالفقار علی بھٹو صاحب نے بعینہ وہی بات کبھی جو بات ضیاء صاحب نے کھی۔ اور وہ موقف یہ تھا کہ ہمارا نیوکلیئر پروگرام پر امن مقاصد کے لیے ہے۔ ہم ٹیکنالوجی پر دنیا کے کسی ملک کی اجارہ داری ماننے کو تیار نہیں ہیں۔ یہ ہمارا حق اور ہمارا استحقاق ہے کہ ہم اپنی ضرورت کے مطابق اسے ترقی دیں۔ ہم یک طرفہ طور پر کسی معاہدے اور معائنے کے لیے تیار نہیں ہیں، لیکن اگر اس علاقے کے بارے میں ایک پالیسی تیار ہو تو ہم اس کی تائید کرتے ہیں۔ تاہم اگر اس علاقے میں ایسی خطرہ پیدا ہو گیا ہے تو یہ ہمارا حق ہے کہ ہم بھی اس خطرے کے مقابلے کے لیے اپنی ڈیٹرنٹ قوت پیدا کریں اس حق کو ہم یک طرفہ طور پر مذاکرات کے بغیر ختم کرنے کے لیے تیار نہیں ہیں۔ لیکن اس وقت نظر یہ آتا ہے کہ ہم نے اپنے سارے کارڈز دوسروں کے سامنے کھول دیتے ہیں، اور جو چیز ہمارے ہاتھ میں کسی بھی مذاکرات کے لیے
رہنی چاہیے تھی وہ ہم نے اپنے ہاتھ میں نہیں رکھی ہے۔ یہ کوئی صحیح پالیسی نہیں ہے۔ المدینہ کو انٹرویو دیتے ہوئے جنرل ضیاء الحق نے جو بات کبھی اور جس کا حوالہ زاہد ملک
صاحب کی کتاب "ڈاکٹر عبد القدیر خان اور اسلامی ہم میں دیا گیا ہے۔ اس میں صدر ضیاء الحق نے م اپنے انٹرویو میں اس معاملے میں کسی دباؤ کو قبول نہ کرتے ہوئے کہا
پاکستان ایک آزاد ملک ہے اسے اپنی تاریخ پر فخر ہے۔ حکومت فرانس کو اپنا وعدہ پاکستان، بھارت اور عالم اسلام



پورا کرنا چاہیے، چین، بھارت، روس اور مشرق وسطیٰ میں اسرائیل ایٹم بم بنا چکے ہیں کسی مسلمان ملک نے ابھی تک نہیں بنایا۔ اگر پاکستان ہتھیار بنانے میں کامیاب ہو گیا تو اس سے عالم اسلام کی طاقت میں زبردست اضافہ ہوگا۔ " ٹائم کو انٹرویو دیتے ہوئے جنرل صاحب نے جو بات کبھی وہ بھی نوٹ کرنے کے لائق ہے۔ اس میں انہوں نے صاف کہا
لدا
"You can virtually write today that Pakistan can build a bomb whenever it wishes. What is difficult about a bomb? Once you have acquired the technology which Pakistan has, you can do whatever you like. [“Did that mean Pakistan actually builds a bomb or intended to? On both questions, Zia answered 'no'.]“Even as you main- tained a steady ambiguity that mirrors in some respects that of India which also says that India can produce nuclear weapons while insisting that it has not produced nuclear weapons; while insisting that it has not taken that step." Zia said that you can use the atomic device for peaceful purposes only. You can also utilize it for military purposes. We have never said that we are incapable of doing this. We have said this, we have neither the intention nor the desire."
آپ آج حقیقی معنوں میں یہ لکھ سکتے ہیں کہ پاکستان جب چاہے بم بنا سکتا ہے۔ ہم کے بارے میں مشکل کیا ہے؟ ایک دفعہ جب آپ ٹیکنالوجی حاصل کر لیں، جو کہ پاکستان کے پاس ہے، آپ جو ہا ہیں کر سکتے ہیں۔
اس کا آیا مطلب یہ ہے کہ پاکستان واقعی بم بنا رہا ہے یا اس کا ارادہ ہے " ان دونوں سوالوں کے جواب میں ضیاء نے کہا " نہیں "۔ جیسا کہ آپ نے ہندوستان کی طرح مستقل ابہام قائم رکھا ہے جبکہ وہ بھی یہ کہتا ہے کہ ہندوستان بم بنا سکتا ہے لیکن ساتھ یہ کہتا ہے کہ اس نے ایسا قدم نہیں اٹھایا ہے۔ ضیاء نے کیا
آپ نیو کلیئر مہارت کو صرف پر امن مقاصد کے لیے استعمال کر سکتے ہیں اور آپ

اسے فوجی مقاصد کے لیے بھی استعمال کر سکتے ہیں۔ ہم نے کبھی یہ نہیں کہا کہ ہم ایسا کرنے کے قابل نہیں ہیں۔ ہم نے یہ کہا ہے کہ ہمارا نہ تو ایسا ارادہ ہے اور نہ ہی خواہش۔) یہ وہ متوازن رویہ ہے جس میں ایک طرف ہم اپنی صلاحیت کو تعمیر کرتے ہیں لیکن پہلے سے اپنے کارڈ پھینک نہیں دیتے۔ بلکہ اپنے اختیار کو محفوظ رکھتے ہیں کہ ہمارا حق ہے، اور اس حق کو کوئی دوسرا چھین نہیں سکتا۔ یہی وہ چیز ہے جس کو بین الاقوامی تعلقات میں ڈیٹرنس کہتے ہیں اور ڈیٹرنس کے معنی جنگی جنون نہیں ہے، اور نہ ہی اس کے معنی دوسروں کے اوپر اپنا تسلط قائم کرنا ہے۔ ڈیٹرس کے معنی صرف یہ ہیں کہ دوسرے کو اس بات کا احساس ہو کہ مد مقابل کے پاس بھی وہ قوت ہے کہ اگر ہم نے ان کے ساتھ زیادتی کی تو وہ ہمیں اتنا نقصان پہنچا سکتا ہے۔ اور یہی چیز ہے جس کی بناء پر ایک قوم حملہ کرنے سے باز رہتی ہے۔ یہ وہ نازک فرق ہے جو آپ کو ملحوظ رکھنا چاہیے۔ ہمیں معلوم ہے کہ اس میں کیا کیا مشکلات ہیں۔ وہ ملک جس نے اپنی معیشت کو دوسروں کے ہاتھوں میں رہن رکھ دیا ہوں جس کی تمام تر ترقیاتی حکمت عملی غیر ملکی امداد پر ہو اور جس کا حال یہ ہو کہ جتنا خرچہ آپ دفاع پر کر رہے ہیں یعنی بٹ کا ۲۰ فیصد، اتنا ہی ٹیکس چوری پر ہو رہا ہے تو اس کی کیا آزادی ہو گی اور کیا حرکت پذیری، لیکن ان سب کے باوجود ہمارے لیے یہ زیب نہیں دیتا کہ ہم یک طرفہ طور پر امریکہ کو انگلستان اور ساری دنیا کو یقین دلا دیں کہ ہم نیو کلیئر ٹیکنالوجی ڈیٹرنٹ استعمال کے لیے تیار نہیں کر رہے ہیں۔ ہمیں اس کارڈ کو باقی رکھنا چاہیے اور اس کے ساتھ ساتھ باقی تمام احتیاطوں کو بھی ملحوظ خاطر رکھنا چاہیے۔
دو حقائق سے تقاضے کے باوجود ہمیں مطلع نہیں کیا گیا۔ ایک یہ کہ کشمیر کے مسئلے پر ۱۹۷۲ء اور ۱۹۷۷ء کے درمیان سربراہ مملکت، سر براہ حکومت، وزیر خارجہ، تینوں نے کس کس بین الاقوامی پلیٹ فارم پر کشمیر کے مسئلے کو اٹھایا اور استصواب کے لیے آواز اٹھائی یہ ایک بنیادی سوال تھا اور وعدہ کیا گیا تھا کہ آپ اس کا جواب ہمیں دیں گے اور ہمیں حقائق فراہم کریں گے لیکن اب تک یہ حقائق نہیں دیئے گئے۔ یہ کوئی الزام نہیں اور ہمیں اب بھی توقع ہے کہ یہ حقائق، دفتر خارجہ ہمیں فراہم کر کے دے گا۔
دوسری اہم بات یہ ہے کہ مشترکہ فوجی گشت کی چیک پوسٹوں کے قیام کے سلسلے میں پاکستان اور بھارت کے داخلہ سیکرٹریوں کے درمیان جو معاہدہ ہوا تھا اور جس پر عمل شروع ہو گیا ہے، اس کے تحت پاکستان اور ہندوستان کے اس مشترکی بارڈر پر، جو پنجاب کے ساتھ ہے ؟
۴۲

چیک پوسٹیں قائم کی گئی ہیں اور اس بارڈر پر جو سندھ میں ہم دونوں کے درمیان ہے صرف دو پوسٹیں قائم کی گئی ہیں۔ سوال یہ تھا کہ علاقہ برا بر ہے خطرہ سندھ میں زیادہ ہے آخر کیا وجہ ہے کہ ہم نے ہندوستان کے سامنے یہ تسلیم کیا کہ وہ ہم سے تین گنا زیادہ چیک پوسٹیں قائم کرے۔ جب کہ سندھ میں جہاں مداخلت کار پاکستان میں آرہے ہیں وہاں ہم نے کم از کم مساوی چیک پوسٹیں قائم کی ہوتیں۔ ہمیں مطلع کیا جائے کہ آیا یہ حقائق غلط ہیں یا وہ کیا اسباب تھے جن کی بناء پر ہم نے سندھ کے تحفظ کو اہم نہیں سمجھا۔ جبکہ ہندوستان نے اپنے پنجاب کے بارے میں پوری پوری پیش بندی کرلی۔
صیہونی لابی کا کردار
ہمیں چیلنج کیا گیا ہے کہ صیہونی لابی کی بات درست نہیں ہے۔ یہودی ہمارے لیے بڑے محترم ہیں۔ ہم سب کا احترام کرتے ہیں۔ قرآن پاک نے ہمیں تمام مذاہب کے لوگوں کا پورا احترام بھی سکھایا ہے لیکن ساتھ ساتھ قرآن پاک نے ہمیں یہ بھی بتا دیا ہے کہ کسی سے معاملہ کرنے میں کتنی احتیاط برتنی ہے۔ قرآن نے صاف کہا ہے کہ یہودیوں اور عیسائیوں سے معاملہ کرنے میں احتیاط بر تو اس لیے کہ جب تک تم ان کی ہاں میں ہاں نہیں ملو گے اور ان کے نقش قدم پر نہیں چلو گے یہ تمہارا ساتھ نہیں دیں گے۔ پھر قرآن پاک نے یہود اور عیسائی دونوں میں بھی فرق کیا ہے کہ عیسائیوں میں پھر ایسے لوگ ہیں جو زیادہ اللہ سے ڈرنے والے ہیں، اللہ کو یاد کرنے والے ہیں، ان سے تمہارا معاملہ ہو سکتا ہے لیکن یہودیوں کے بارے میں تم کو محتاط ہونا ہو گا۔ قرآن نے صاف الفاظ میں ساری باتیں ہمیں بتادی ہیں۔ صیہونی لابی کے بارے میں آپ جاننا چاہتے ہیں تو کتاب Those who dare to speak پڑھ لیجیئے۔ اس میں مصنف نے ان سب کا کچا چٹھہ پیش کیا ہے اور بتایا ہے کہ کس کس کا کیا کیا رول ہے۔ یہی وہ سولارز صاحب ہیں جنہوں نے پاکستان کو ہر ممکن زک پہنچانے کی کوشش کی اور جو آج ہمارے سب سے بڑے مشیر بنے ہوئے ہیں، ہم نے اس ایوان میں مارک سیگل کی ستاویزات پیش کیں اور متعلقہ وزیر صاحب اس کی تردید نہیں کر سکے حتی کہ یہاں ان دستاویزات کی فوٹو کاپیاں دی گئیں جن کا پاکستان اور واشنگٹن کے درمیان تبادلہ ہوا ہے۔ یہ تمام باتیں کہ مارک سیگل کو ہم نے باقاعدہ لابسٹ نہیں بنایا اور ہم نے ایک اور کمپنی کو بنایا ہے جس میں وہ شیئر ہولڈر اور ملازم ہے، محض پردہ پوشی کے لیے ہیں۔ یہ ہی وہ لوگ ہیں جنہوں نے تعلقات عامہ کا کام،
یه

ذرائع ابلاغ سے رابطہ، حتی کہ تقاریر لکنے کا کام بھی سرانجام دیا ہے۔ اگر اس کے بعد بھی آپ کہتے ہیں کہ صیہونی لابی اس میں ملوث نہیں ہے تو ہو سکتا ہے کہ نہ ہو لیکن ہم آنکھیں بند نہیں کر سکتے۔ ہم جس بات پر پریشان ہیں وہ یہ ہے کہ ہندوستان اس ملاقات کو اپنی مقامی ضروریات کے لیے استعمال کرنا چاہتا ہے۔ 19 مارچ کے لندن ٹائمز کے اداریہ میں راجیو صاحب کے دورے کا تجزیہ کرتے ہوئے کہا گیا ہے
"In the immediate future, he (Mr Rajiv Gandhi) faces the general election at a time when his congress party has lost many of its traditional supporters among them large numbers of India's 90 million Muslim Population. A successful reapprochment with Miss Bhutto who has captured the imagination of the Indian public would help to boost the Muslim vote for Congress. In return visit by her to New Delhi in October or November would serve him well."
ا مستقبل پر انتخابات کا سامنا ہے جب کہ اس کی جماعت کانگریس اپنے بہت سے روایتی حامیوں سے ہاتھ دھو بیٹھی ہے۔ جن میں 9 کروڑ مسلم آبادی میں سے بیشتر بھی شامل ہیں ہے۔ مس بھٹو کے ساتھ جس نے ہندوستانی عوام کی توجہ اپنی جانب مبذول کروانی ہے، کامیاب معاملات سے کانگریس کے لیے مسلمانوں کے ووٹ حاصل کرنے میں مدد ملے گی۔ جب اکتوبر یا نومبر میں جب وہ نئی دہلی کا جوابی دورہ کریں گی تو راجیو کو بہت تقویت حاصل ہو گی۔)
تم میں اسے راجیو گاندھی) ایک ایسے
راجیو صاحب کچھ مقاصد حاصل کرنا چاہتے ہیں اور انہیں اس بات کا حق ہے لیکن ہمیں سوچنا چاہیے کہ ہم کتنا استعمال ہوں، کتنا استعمال نہ ہوں۔ کیا ہمارا بھی کوئی ہدف ہے کس حد تک ہم جائیں، کس حد تک نہ جائیں، ہم اس کے برعکس یہ دیکھ رہے ہیں کہ دولت مشترکہ کے مسئلے پر بھٹو صاحب نے Myth of Independence میں ۱۹۶۷ء میں لکھا تھا کہ پاکستان کو اس سے بحسن و خوبی واپس آجانا چاہیے۔ اس کے بعد ۱۹۷۲ء میں جو کردار برطانیہ اور دولت مشترکہ نے پاکستان کو توڑنے میں ادا کیا اس پر احتجاج کرتے ہوئے بھٹو صاحب نے اس سے علیحدگی
۴۴

اختیار کی۔ ۱۹۷۸ء میں بینظیر بھٹو صاحبہ نے The International Perspective of Pakistan Foreign Policy لکھی، ذوالفقار علی بھٹو صاحب مرحوم نے مرنے سے پہلے اس پر نظر ثانی کی۔ حال ہی میں شائع ہونے والی اس کتاب میں دولت مشترکہ پر دو ابواب ہیں جن میں بتایا گیا ہے کہ دولت مشترکہ سے نکلنے کا فیصلہ عقلی، تاریخی محکم دلائل کی بنیاد پر مبنی تھا۔ پاکستان کا برطانیہ اور یورپ کے ساتھ مستقل رابطہ اور تعلقات کی لائن نہیں ہے اور دولت مشتر کہ سامراج کا ورثہ ہے لیکن آج راجیو اور ہم تیار ہو رہے ہیں، ماضی کو بھول گئے ہیں، اور دولت مشتر کہ میں جانے کے لیے بے تاب ہیں۔ اس بات کو سوچے بغیر کہ کیا کوئی حقیقی فائدہ آج ہمیں حاصل ہو سکتا ہے اور کیا یہ شرم کی بات نہیں ہے کہ ایک اسلامی ملک دانستہ ایک ایسے کلب میں جائے جو نو آبادیاتی کلب ہے، اگر ہم اس میں تاریخی ورثے کی بناء پر رہتے تو شاید گوارا کیا جا سکتا تھا۔ نہ معلوم وہ کیا چیز بٹی ہیں جن کی بناء پر ہم اس طریقے سے جانے کو تیار ہوگئے ہیں، راجیہ سے اشارہ مل گیا ہے یہ صپ سے ملاقات ہو گئی ہے اور کوالالمپور میں محفل سجائی جارہی ہے یہ وہ چیزیں ہیں جن کی بناء پر شکوک و شہبات جنم لیتے ہیں۔ کاش کہ یہ غلط ہوں، اور خدا کرے ان شبہات کو پیش نظر رکھتے ہوئے ہم اپنی پالیسی میں ایسی تبدیلیاں کر دیں جن کے نتیجے میں قوم میں یہ خدشات باقی نہ رہیں اور ہم مل کر بیرونی خطرات کا مقابلہ کر سکیں۔
تاریخ ایک بہت بڑا عامل ہے۔ حقائق نظر انداز نہیں کیے جا سکتے اور تاریخ کو محض گورکھ دھندا کھنا تاریخ کے ساتھ ظلم اور بین الاقوامی پالیسی بنانے میں ایک نہایت سکمی قسم کی اپروچ ہے۔ حقائق کی روشنی میں ہی خارجہ پالیسی بنائی جا سکتی ہے۔ اگر ماضی کو نظر انداز کر کے خارجہ پالیسی بنائی گئی تو آپ ٹھوکریں کھائیں گے، ٹھوکریں کھائیں گے، ٹھوکریں کھائیں گے۔ واحد راستہ یہ ہے کہ ماضی سے سبق سیکھیئے دشمن کو پہچانیے، ان کی چالوں کو سمجھسے پھر فراست، حکمت عملی اور کھلے انداز سے مذاکرات کیجیئے۔ سیاسی حل کا راستہ بھی ہے لیکن اس تک پہنچنے کے لیے بہت کچھ کرنا پڑتا ہے۔ اگر آپ نے اسے نظر انداز کر دیا تو پھر آپ مذاکرات کی میز پر مار کھا جائیں گے۔ اپنا ہوم ورک کیجیئے، پبلک کو ساتھ لے کر چلئیے، پبلک پریشر کو استعمال کیجیئے، جمہوریت ایک نعمت ہے آپ دوسری ممالک سے گفتگو کرتے ہوئے کہہ سکتے ہیں کہ مجھے اپنی پوری قوم کو ساتھ لے کر چلنا ہے میں خود کسی بات کا وعدہ نہیں کر سکتا۔ یہ وہ طریقہ ہے جس سے خارجہ پالیسی بنائی جاتی ہے۔
پاکستان، بھارت اور عالم اسلام

